
  UNMIK                                                                                                IPVQ
Institucionet e përkohshme të VETËQEVERISJES

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

  VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

        GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Duke u bazuar nenin 1.3 pika (d) të Rregullores së UNMIK-ut Nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, dhe  neni 16, 18.2 dhe 24.2 të  Ligjit për Gjuetinë Nr. 02 / L-53 të datës 16.12.2005, i shpallur me Rregulloren e UNMIK-ut nr. 2006/41 të datës 11.08.2006, 

Ministri i Ministrisë së Bujqësisë, Pylltarisë dhe Zhvillimit Rural, 
Miraton:
UDHËZIM  ADMINISTRATIV  MA - NR. 10/2007
 KRITERET E  CAKTIMIT TË ZONAVE DHE PROCEDURAT PËR THEMELIMIN E VENDGJUETIVE
Neni  1
Qëllimi

Qëllimi i këtij Udhëzimi Administrativ është përcaktimi i kritereve për zonat dhe procedurat për themelimin e vendgjuetive, si dhe rregullat lidhur me kërkesën për themelimin e vendgjuetive në pajtim me këtë udhëzim dhe legjislacionin në fuqi.

Neni  2
Zonat e gjuetisë
2.1
Zona është sipërfaqja e gjerë në të cilën janë kushtet e njëjta ose të ngjashme - bujqësore, të pyjeve dhe zona të larta malore me mbi 1000 m lartësi mbidetare, për jetesë të kafshëve të egra.
2.2   Zonat në kuadër të të cilave do të formohen  vendgjuetitë, duhet të jenë në përputhshmëri me konfiguracionin dhe kushtet ekologjike të asaj sipërfaqeje tokësore, duke marrë për bazë që zonat nuk janë të njëjta dhe ka dallime të theksuara  ndërmjet  tyre.
2.3
Në bazë të kushteve ekologjike dhe konfiguracionit, ekzistojnë këto zona:
       a)    Zona me sipërfaqe dominante bujqësore - zona të rrafshëta, ku janë dominante
              kafshët e vogla për gjueti, në të cilën mbi 50 % të sipërfaqeve janë nën 400 
              metra të lartësisë mbidetare,
b) Zona me sipërfaqe dominante të pyjeve  - zona kodrinore - në të cilat  dominojnë
              kafshët e mëdha për  gjueti, në të cilën mbi 50 % të sipërfaqeve janë  ndërmjet 400 dhe 1000 metra të lartësisë mbidetare,
c) zona e lartë malore mbi 1000 m të lartësisë mbidetare, ku janë prezentë përveç të 
             tjerave,  grabitqarët e mëdhenj dhe llojet e rralla dhe të rrezikuara të shtazëve.      
2.4       Ndarja e zonave nga ky Udhëzim Administrativ shërben vetëm si një nga kriteret për themelimin e vendgjuetive.

Neni 3
Vendgjuetitë
3.1
Me qëllim të rritjes, kultivimit, mbrojtjes, shfrytëzimit të kafshëve të egra, dhe menaxhimit më të mirë të tyre, themelohen vendgjuetitë të cilat varësisht nga tipi themelohen në sipërfaqet e caktuara të tokave pa marrë parasysh llojin e pronave sipërfaqet e gjuetisë. 

3.2
Sipas llojit dhe të drejtës së pronësisë vendgjuetitë  mund të themelohen si vendgjueti private, të përbashkëta dhe vendgjueti me rëndësi të veçantë.
Neni 4
Kriteret për themelimin e vendgjuetive
4.1
Vendgjuetitë themelohen varësisht nga:

a) lloji dhe numri i kafshëve të egra të cilat natyrshëm jetojnë apo kryesisht kultivohen    në një sipërfaqe të tokës,
b) destinimit të vendgjuetisë,
c) pronësia e tokës,
d) lloji i zonës në të cilën themelohet vendgjuetia - lartësisë mbidetare, 
e) kufijtë natyror të territorit ku themelohet vendgjuetia.
4.2
Bazuar në kushtet e mjedisit jetësor në Kosovë, në kuadër të një zone mund të themelohen disa vendgjueti, varësisht nga sipërfaqja dhe lloji i kafshëve të egra që jetojnë në atë zonë.

 Neni  5
Sipërfaqja e vendgjuetisë 
5.1
Sipërfaqet e vendgjuetive duhet të jenë në përputhshmëri  me nenin 17 të Ligjit të Gjuetisë, pra në pajtim me kërkesat e kafshëve që jetojnë aty, duke marrë parasysh kërkesat për ushqim, migrim ditor dhe sezonal, dhe duke u mundësuar që në vendgjueti të gjendet numri i caktuar i llojeve.

5.2
Sipërfaqja për kultivimin e kafshëve të egra nuk duhet të jetë më e vogël se 50 ha, por mund të përshtatet në bazë të madhësisë dhe llojit të kafshës së egër.
                                                                   Neni 6
Vendet e ndaluara për gjueti
Vendgjuetitë nuk mund të themelohen në ato zona dhe vende të ndaluara , sipas nenit  24  të  Ligjit për Gjuetinë.                                          
 Neni 7
Vendgjuetitë private
7.1
 Lejen për themelimin e vendgjuetisë private e jep Ministria, me kërkesën e pronarëve të tokave ku themelohet vendgjuetia gjegjësisht kërkesën e themeluesit të vendgjuetisë private.
7.2
 Për themelimin e vendgjuetive private personat përfaqësues të pronarëve duhet të dërgojnë në Ministri, përkatësisht organit kompetent dokumentacionin e paraparë sipas, neni 18, paragrafit 5 të Ligjit për Gjuetinë dhe dokumentacionin përkatës të paraparë me nenin 10 të këtij Udhëzimi Administrativ.
7.3.      Organi kompetent i Ministrisë pas shqyrtimit  të kërkesave për themelimin e vendgjuetive private, duhet që në afat prej 30 ditësh të vendosë për kërkesën.
 Neni 8
Vendgjuetitë e përbashkëta
8.1
 Vendgjuetitë e  përbashkëta i themelon nga Asambleja Komunale, me propozimin e organit për bujqësi të komunës në territorin e së cilës themelohet vendgjuetia, me pëlqimin  paraprak të Ministrisë.
8.2
Vendgjuetitë e përbashkëta themelohen sipas kritereve të nenit 19 të Ligjit për Gjuetinë.

8.3
Kuvendi komunal, në afat prej 60 ditësh pas hyrjes në fuqi të këtij Udhëzimi  Administrativ,  duhet të filloj procedurat për themelimin e vendgjuetive të përbashkëta.
8.4
Kuvendi komunal është i obliguar që ta njoftoj Ministrinë në afat sa më të shkurtër për  caktimin e terreneve ku do të  themelohet  vendgjuetia, dhe të parashtroj kërkesën organit kompetent të Ministrisë për marrjen e pëlqimit .
8.5
Ministria në afat prej 30 ditësh mbas marrjes së kërkesës nga ana e Kuvendit komunal, është e obliguar që të lëshoj vendimin mbi kërkesën  për pëlqimin për themelimin e vendgjuetisë.
8.6
Vendgjuetitë e përbashkëta nuk konsiderohen të themeluara nëse nuk e kanë pëlqimin paraprak të Ministrisë.  

 Neni  9
Vendgjuetitë me rëndësi të veçantë
9.1
Vendgjuetitë me rëndësi të veçantë  themelohen nga Ministria, pavarësisht nga pronësia e tokës në të cilën themelohen.
9.2
Vendgjuetitë me rëndësi të veçantë themelohen me qëllim të ruajtjes, kultivimit  dhe përmirësimit të llojeve të kafshëve të egra dhe të rrezikuara.

9.3
Procedura për caktimin e zonave dhe themelimin e vendgjuetive me rëndësi të veçantë duhet të filloj në një afat sa më të shkurtër mbas hyrjes në fuqi të këtij Udhëzimi Administrativ. 
 Neni 10   
Akti i themelimit të vendgjuetisë
10.1    Akti për themelimin e vendgjuetive përmban: 
a) emërtimi i vendgjuetisë;

b) përshkrimi i kufijve të vendgjuetisë;

c) sipërfaqja e tërësishme e vendgjuetisë në hektar ( ha);
d) struktura e sipërfaqes (pyje dhe toka pyjore, livadhe, kullota, ara, kopshte, etj);
e) llojet e kafshëve të egra të pranishme dhe dominuese;

f) kafshët e egra të cilat janë nën mbrojtje të posaçme;
g) të dhëna tjera të nevojshme të cilat kërkohen me rastin e parashtrimit të kërkesës,
h) harta e vendgjuetisë dhe kufijtë e vizatuar të saj.
10.2.   MBPZHR së do të përpiloj  formular standard të kërkesës për leje gjegjësisht pëlqim për themelimin e vendgjuetive.
Neni 11
Komisioni për dhënien e pëlqimit
Ministria me Vendim formon komisionin për dhënien e pëlqimit  dhe  themelimin e vendgjuetive sipas të drejtës së pronësisë.
Neni 12
Zbatimi

Zbatimin  e këtij Udhëzimi Administrativ e bën Ministria përmes Inspektorëve të gjuetisë dhe organeve tjera të autorizuara.
                                                            Neni 13
Sanksionet
Veprimi në kundërshtim me këtë Udhëzim Administrativ sanksionohet sipas nenit 61 të Ligjit për Gjuetinë. 
Neni 14
    Hyrja në fuqi

Ky udhëzim administrativ hynë në fuqi ditën e nënshkrimit                                

Prishtinë: 14.09.2007     
                                                                   Zëvendësministri, i Ministrisë së Bujqësisë,

                                                                 Pylltarisë dhe Zhvillimit Rural.                                                                               

                                                                   _________________

                                                                    /Tomë Hajdaraj/

